
Matye 7:24-29 (HCV) 
24 Konsa, moun ki tande pawòl mwen fenk sot di a, epi ki fè sa mwen mande li fè a, l'ap tankou yon moun lespri ki bati 
kay li sou wòch. 25 Lapli tonbe, dlo desann, gwo van soufle sou kay la ak tout fòs. Kay la pa tonbe, paske yo te moute 
fondasyon kay la sou wòch. 26 Men, moun ki tande pawòl mwen fenk sot di a, epi ki pa fè sa mwen mande li fè a, l'ap 
tankou yon moun fou ki bati kay li sou sab. 27 Lapli tonbe, dlo desann, gwo van soufle sou kay la ak tout fòs: kay la 
tonbe, li fini nèt ale. 28 Lè Jezi fin di pawòl sa yo, foul moun yo te sezi tande sa l' t'ap moutre yo.  29 Se pa t' menm jan 
ak dirèktè lalwa yo, paske li te pale ak yo tankou yon moun ki otorize. 
 
 
Kolòs 1:18-20 (HCV) 
18 Se li ki tèt legliz la, legliz la se kò li. Se li menm ki bay kò a lavi. Se li menm an premye ki te leve soti vivan nan 
lanmò pou l' te ka gen premye plas nan tout bagay. 19 Se Bondye menm ki te vle pou tou sa l' ye a, se sa pou Kris la ye 
tou. 20 Se li menm tou ki te vle fè tout bagay byen avè li ankò, gremesi Kris la, tou sa ki sou latè ak tou sa ki nan syèl 
la. Li mete lapè toupatou, gremesi san Kris la ki koule sou kwa a. 
 
 
Jan 8:31-32 (HCV) 
31 ¶ Jezi di jwif ki te kwè nan li yo: Si nou kenbe pawòl mwen yo nan kè nou, nou se disip mwen vre. 32 N'a konnen 
verite a, lè sa a verite a va ban nou libète nou. 
 
 
2 Timote 2:18-19 (HCV) 
18 Yo tou de vire do bay verite a, y'ap plede fè anpil lòt moun pèdi konfyans nan Bondye. Y'ap mache di: Nou leve soti 
vivan nan lanmò deja. 19 ¶ Men, pa pè. Fondasyon solid Bondye te mete a, li la toujou. Men pawòl nou jwenn make 
sou li: Mèt la konnen moun ki moun pa li. Tout moun ki di se pou Seyè a y'ap viv, se pou yo sispann fè sa ki mal. 
 
 
Toujou raple nou ke viktwa se sou bouch nou. Se poutèt sa, chante chante pou Seyè a epi wè mi yo desann! 
 
 
Sijè pouw medite 

1. Nou ka fè Bondye konfyans & Konte sou LIV verite a 
2. Lwanj pote VIKTWA pou nou 
3. Obeyisans pi bon pase sakrifis 

 
 
Bondye delivre pwomès li yo chak fwa. Koulye a, se tan a viv yon lavi ki te ranpli avèk viktwa ak kè kontan. 


